
МЕТАД РЭКАНСТРУКЦЫI Ў РАСПРАЦОЎЦЫ 
I ЎВАСАБЛЕННI ТРАДЫЦЫЙНАГА АБРАДУ 

Анатацыя. Асвячаюцца асаблiвасцi метаду рэканструкцыi ў распра-
цоўцы традыцыйнага абраду. Пад тэрмiнам «рэканструкцыя» разумеец-
ца адраджэнне рытуальна-абрадавых комплексаў на аснове рэшткаў за-
хаваных фальклорных матэрыялаў i этнаграфічнага апісання. Выкары-
станне дадзенага метаду прадугледжвае даследаванне супрацоўнiкамi 
культуры рэгiянальных асаблiвасцей пэўнага традыцыйнага абраду, 
вывучэнне асобных яго элементаў (песень, танцаў, моўных выказванняў 
i iнш.), распрацоўку сцэнарыя абрадавага комплексу. Для гэтага неаб-
ходна ўлiчваць тэмпаральны, акцыянальны, лакатыўны, атрыбутыўны, 
персанальны, музычны i вербальны коды традыцыйнага свята. 

Ключавыя словы: рэканструкцыя, фальклор, свята, культура, на-
родны, абрад, традыцыйны, песня, танец, мерапрыемства, рытуал, мас-
тацтва, творчасць. 

THE METHOD OF RECONSTRUCTION IN THE DEVELOPMENT 
AND REALIZATION OF TRADITIONAL RITUALS 

Abstract. The article highlights the peculiarities of the reconstruction 
method in the development of traditional ritual. The term "reconstruction" 
means the revival of ritual and ceremonial complexes on the basis of the 
remains of preserved folklore materials and ethnographic descriptions. The 
use of this method implies the study by cultural workers of regional features 
of a certain traditional ritual, the study of its individual elements (songs, 

dances, linguistic expressions, etc.), the development of the scenario of the 
ritual complex. For this purpose it is necessary to take into account temporal, 
stock, local, attributive, personal, musical and verbal codes of a traditional 
holiday. 

Keywords: reconstruction, folklore, holiday, culture, folk, rite, traditional, 
song, dance, event, ritual, art, creativity. 

На тэрыторыi Беларусі традыцыйныя рытуальна-абрадавыя 
комплексы працягваюць існаваць у пасiўнай i актыўнай фор-
мах. Актыўная форма прадугледжвае натуральнае ўзнаўленне 
свят i абрадаў. Самы яскравы прыклад – гэта абрад «Ваджэнне 
i пахаванне стралы», якi штогод праводзiцца ў вёсках Неглюб-
ка, Казацкiя Балсуны, Пералеўка, Стаўбун, Янова Веткаўскага 
раёна Гомельскай вобласцi. 
Яшчэ адзiн выдатны ўзор жывой лакальнай традыцыі – гэта 

абрад «Калядныя цары» з вёскi Семежава Капыльскага раёна 
Мiнскай вобласцi. Ён перадаецца вусным шляхам ад пакалення 
да пакалення i з’яўляецца яркім прыкладам беражлівых адно-
сін да святочна-абрадавай традыцыі. 
Пад пасiўнай формай мы разумеем захаванне ў памяцi выка-

наўцаў старажытных вераванняў, звычаяў, аўтэнтычных песен-
ных i харэаграфiчных узораў i г. д. Часам, дзякуючы актыўнай 
збiральнiцкай працы фалькларыстаў i мясцовых работнiкаў 
культуры, традыцыйныя рытуальна-абрадавыя комплексы на-
бываюць новае жыццё. Звычайна адраджэнне рытуальна-абра-
давых комплексаў на аснове рэшткаў захаваных фальклорных 
матэрыялаў i этнаграфічнага апісання адбываецца пры дапамо-
зе метаду рэканструкцыi. У якасцi прыкладу можна прывесцi 
абрады «Грамнiцы» i «Ваджэнне Маi» з вёскi Новае Палессе 
Лельчыцкага раёна Гомельскай вобласцi. Яны былi адноўлены 
пры дапамозе трох мясцовых жыхароў, якiя памяталi пра рыту-
альныя дзеi абрадаў. 
Асобныя прыклады рэканструкцыi рытуальна-абрадавых ком-

плексаў ёсць у Любанскiм раёне Мiнскай вобласцi, дзе ўзорны 
фальклорны калектыў «Нашчадкі» Забалацкага СДК падтрым-
лiвае традыцыю iснавання абраду «Жаваронкі», якi не мае ана-
лагаў у Беларусi. Акрамя таго, комплекс абрадавых дзей на 
«Русальнай нядзелі» штогод адбываецца ў аграгарадках і вёс-
ках Соснаўскага, Камунараўскага і Малагарадзяціцкага с/с: 

Сосны-1, Сосны-2, Малыя Гарадзяцічы, Загалле, Палічын, 
Кузьмічы, Камуна, Нежын [1, с. 98]. 
Штогод у Хацiслаўскiм Доме культуры Маларыцкага раёна 

Брэсцкай вобласцi праводзiцца свята «Каляды». Яго арганізата-
рамi выступаюць дырэктар Дома культуры Хомiк Галiна Iва-
наўна i фальклорныя калектывы «Хацiславяне» i «Вясковая та-
бала». Абрадавае дзейства яны змаглі адрадзіць амаль у перша-
пачатковым выглядзе, выкарыстоўваючы старадаўнія гульні, 
песні, танцы, народны гумар. Тут пануе сапраўдная весялосць, 
у свяце ўдзельнічае ўся вёска, калядоўшчыкаў чакаюць у кож-
най хаце, цiкава, што велiчальныя песнi любяць i спяваюць усе 
жыхары населенага пункта [2, с. 128–129]. 
Метад рэканструкцыi традыцыйнага абраду прадугледжвае 

яго ўзнаўленне на рэгiянальнай аснове з дакладным вывучэн-
нем асобных яго элементаў (песень, танцаў, моўных выказван-
няў i iнш.) i захаваннем драматургiчнай асновы. Пры падрых-
тоўцы сцэнарыя традыцыйнага абраду неабходна ўлiчваць ар-
хітэктоніку кодаў (асноўных кампанентаў) яго правядзення. 
Паводле высноў даследчыкаў С. М. і Н. I. Талстых, яна выбу-
доўваецца наступным чынам: 

– тэмпаральны код – час правядзення абраду (свята); 
– акцыянальны код – паслядоўнасць абрадавых дзей (рытуал); 
– лакатыўны код – месца правядзення абраду (свята); 
– персанальны код – кола ўдзельнікаў, наяўнасць маскірава-

ных персанажаў; 
– атрыбутыўны код – выкарыстанне абрадавых атрыбутаў, 

адзення, маскіравання; 
– музычны код – тыпавыя напевы з адмысловымі этнафаніч-

нымі прыметамі і гукаідэал інструментальнай этнафоніі; 
– вербальны код – наяўнасць заклікаў, замоў, зычанняў у аб-

радзе [3, с. 51]. 
Варта звярнуць увагу на ўсе вышэйпералiчаныя кампаненты. 

Кожны з іх павінен быць адлюстраваны ў сцэнарыі. Нi ў якiм 
разе нельга мяняць месцамi асобныя эпiзоды, тым больш выра-
заць iх зусiм i ўводзiць новых персанажаў. Неабходна праса-
чыць за наяўнасцю дыялогаў, заклiкаў, замоў, зычанняў у абра-
дзе i памятаць аб тым, што мова абрадавых тэкстаў у сцэнарыі 
перадаецца з захаваннем дыялектных асаблівасцей. Метад рэ-
канструкцыi патрабуе дакладнага музычнага афармлення, ад-

наўлення песенных i iнструментальных узораў адпаведна ла-
кальнаму ўзору. 
Такім чынам, падсумоўваючы вопыт у галіне рэканструкцыі 

рытуальна-абрадавых комплексаў, мы вызначаем, што пад ме-
тадам «рэканструкцыя» разумеецца адраджэнне абрадава-ры-
туальных комплексаў на аснове рэшткаў захаваных фальклор-
ных матэрыялаў i этнаграфічнага апісання. Дадзены метад па-
трабуе вывучэння і практычнага ўвасаблення ўсіх кампанентаў 
дзеяння – тэмпаральнага, акцыянальнага, лакатыўнага, перса-
нальнага, атрыбутыўнага, музычнага і вербальнага, якія павін-
ны быць адлюстраваны ў сцэнарыі. 

Аннотация. Статья посвящена проблеме маркетинга в деятельности 

театра. На примере отдельных государственных театров Беларуси рас-




